
				এই পাতাটির মুদ্রণ সংশোধন করা প্রয়োজন। 
ela ভারতবর্ষ । প্রথম স্থাপয়িত । খৃষ্টীয় অষ্টম শতাব্দীর শেষ ভাগে এবং নবম শতাব্দীর প্রথম ভাগে গৌড়েশ্বর ধৰ্ম্মপালদেবই আৰ্য্যাবর্তের রাষ্ট ইতিহাসের একজন প্ৰধান নায়ক ।
এই ধৰ্ম্মপালের কালনির্ণয় সম্বন্ধে অনেক বিভিন্ন মত প্রচলিত আছে। প্রত্নতত্ত্ববিৎ আলোকজাণ্ডার কানিংহাম স্থির করিয়াছিলেন-ধৰ্ম্মপাল ৮৩১ খৃষ্টাব্দে সিংহাসনে আরোহণ করেন ।
কাম্বে-নগরে আবিস্কৃত রাষ্ট্ৰকুট-বংশীয় তৃতীয় গোবিন্দের তাম্রশাসন প্ৰকাশ-কালে শ্ৰীযুক্ত দেবদত্ত রামকৃষ্ণ ভাণ্ডারকর স্থির করিয়াছিলেন - ধৰ্ম্মপাল দশম শতাব্দীতে জীবিত ছিলেন । কিন্তু কতকগুলি নুতন খোদিত লিপি আবিস্কৃত হওয়ায় গৌড়েশ্বর ধৰ্ম্মপালদেবের প্রকৃত কালনির্ণয়ে অনেক সহায়তা করিয়াছে ।
১৯০৮ খৃষ্টাব্দে প্ৰসিদ্ধ ঐতিহাসিক ভিন্সেণ্ট স্মিথ স্বীকার করিয়াছেন,-ধৰ্ম্মপালযদব খৃষ্টীয় অষ্টম শতাব্দীতে জীবিত ছিলেন। কিন্তু ১৯০৯ খৃষ্টাব্দে শ্ৰীযুক্ত দেবদত্ত রামকৃষ্ণ ভাণ্ডারকর বলেন,-ধৰ্ম্মপাল, গুর্জর প্রতীহাররাজ দ্বিতীয় নাগভট ও রাষ্ট্রকূটরাজ তৃতীয় গোবিন্দের সমসাময়িক ব্যক্তি ছিলেন। কেহ কেহ আবার বলেন,-ধৰ্ম্মপালদেব ৮১৫—৮১৭ খৃষ্টাব্দের মধ্যে সিংহাসনে আরোহণ করিয়াছিলেন ।
বিতর্ক যাহাই হউক, প্রত্নতত্ত্ববিদগণের অনুসরণে, আমরা ৭৯০-৭৯৫ খৃষ্টাব্দের মধ্যে ধৰ্ম্মপালের রাজ্যাভিষেক-কাল নির্দেশ করিলাম। কারণ, ৮০৮ খৃষ্টাব্দের পূর্বে তৃতীয় গোবিন্দ, দ্বিতীয় নাগভটকে পরাজিত করিয়াছিলেন। তৎপূৰ্ব্বে দ্বিতীয় নাগভট, চক্রায়ুধকে পরাজিত করিয়া চক্রায়ুধকে ক্যান্যকুক্সের সিংহাসন প্ৰদান করেন ; এইরূপ তুলনায় সিদ্ধান্ত হয়,- তাহারও পূর্বে ধৰ্ম্মপাল গৌড়ের সিংহাসনে আরোহণ কবিয়াছিলেন । ধৰ্ম্মপালদেবের রাজত্বকালে শাণ্ডিল্যবংশীয় গৰ্গদেব তাহার প্রধান অমাত্য ছিলেন ।
蜥 带
দেবপালদেব । ধৰ্ম্মপালদেবের লোকান্তরে তঁহার দ্বিতীয় পুত্র দেবপালদেব সিংহাসনে আরোহণ করেন। রাষ্ট্রকুটরাজ তৃতীয় গোবিন্দ কর্তৃক পরাজিত হইয় গুর্জরগণ বহুদিন উত্তরাপথ আক্ৰমণ করিতে ভরসা করে নাই। বিন্ধ্য-পৰ্ব্বতের কোনও স্থানে বোধ হয়, দেবপালদেবের সহিত রাষ্ট্রকুট অথবা গুর্জর রাজগণের যুদ্ধ হইয়াছিল। কারণ, মুঙ্গেরে আবিষ্কৃত দেবপালের তাম্রশাসনে এবং ভট্টগুরব মিশ্রের শিলাস্তম্ভ-লিপিতে দেবপালের বিন্ধ্য-পৰ্ব্বতে গমনের উল্লেখ আছে। ।
মুঙ্গেরের তাম্রশাসনে ও বাদালের স্তম্ভলিপি প্ৰভৃতিতে যাহা অবগত হওয়া যায়, তাহা এষ্ট,--দেবপালদেব যুদ্ধ অভিযানের সময় বিন্ধ্য-পৰ্ব্বত পৰ্যন্ত গমন করিয়াছিলেন । সম্ভবতঃ এই স্থানে তঁহার সহিত দক্ষিণাপথেশ্বর প্রথম অমোঘবর্ষের যুদ্ধ হইয়াছিল। এই যুদ্ধে উভয় পক্ষই জয় ঘোষণা করিয়াছিলেন। যুদ্ধাভিযানকালে দেবপাল সসৈন্যে হিমালয় পৰ্ব্বতে গিয়াছিলেন এবং কম্বোজিজাতিকে পরাজিত করিয়াছিলেন ।
ভট্টগুরবমিশ্রের স্তম্ভলিপির ১৩শ শ্লোক হইতে অবগত হওয়া যায়,-দেবপালদেব উৎকলগণকে, হনগণকে, দ্রবিড়েশ্বর ও গুর্জরনাথকে পরাজিত করিয়াছিলেন। মুঙ্গেরে আবিষ্কৃত কাম্রশাসনে দেখিতে পাই,-“দেবপাল এক দিকে হিমালয় অন্য দিকে শ্ৰী রামচন্দ্রের কীৰ্ত্তিস্কৃক্তি -

				 এই পাতা শেষ সম্পাদিত হয়েছে ১৭:২২টার সময়, ৮ নভেম্বর ২০১৬ তারিখে।

